
Shivaproktam Kashimahimavarnanam

ஶிவப்ரோக்தம் காஶீமஹிமாவர்ணநம்

(ஶிவரஹஸ்யாந்தர்க³தே உக்³ராக்²யே)
(ஶிவகௌ³ரீஸம்வாதே³)
ஶிவ: உவாச
ப்ரு’தி²வ்யாம் ஸந்தி தீர்தா²நி கோடிஶ: கமலாநநே ।
தாநி ஸர்வாணி தீர்தா²நி காஶீப்ராப்திகராணி ச ॥ 2॥
ஶ்ரீகாஶீக்ஷேத்ரபி⁴ந்நாநி ஸந்தி தீர்தா²நி கோடிஶ: ।
தேஷு தப்தே ஹி தபஸி காஶீ ஸம்ப்ராப்யதே ஶிவே ॥ 3॥
யேந ஜந்மஸ்வநந்தேஷு க்ரு’தா த⁴ர்மா:ஸஹஸ்ரதா⁴ ।
தேநைவ லப்⁴யதே காஶீ மத்³ரூபா முக்திதா³யிநீ ॥ 4॥
ந காஶ்யா அதி⁴கம் க்ஷேத்ரம் ந குத்ராபி வராநநே ।
ஸத்யம் ஸத்யம் புந:ஸத்யமுத்³த்⁴ரு’த்ய பு⁴ஜமுச்யதே ॥ 5॥
யதே³தத்³விமலம் லிங்க³ம் த்³ரு’ஶ்யதேऽத்³ய மதா³த்மகம் ।
ஏதல்லிங்க³ஸமம் லிங்க³ம் ந குத்ராபி வராநநே ॥ 6॥
இத³மேவ பரம் ஜ்யோதிரித³மேவ பராத்பரம் ।
இத³மேவ மதா³காரமநந்தமித³மேவ ஹி ॥ 7॥
அநந்தவேத³வேதா³ந்தஸார:ஸர்வோ வராநநே ।
பிண்டீ³பூ⁴யாத்ர ஸததம் லிங்கா³காரேண திஷ்ட²தி ॥ 8॥
நிர்விகாரம் பரம் ப்³ரஹ்மலிங்க³மேதந்மநோரமே ।
நிஷ்கலம் நிர்மலம் ஶாந்தமித³மேவ ந ஸம்ஶய:॥ 9॥
ஶைவமேதந்மஹஸ்ஸாக்ஷாத³க்ஷயம் லிங்க³முத்தமம் ।
இத³ம் லிங்க³மநாத்³யந்தம் ஸச்சிதா³நந்த³லக்ஷணம் ॥ 10॥
ஸர்வபுண்யப²லாகாரமவிகாரம் நிரஞ்ஜநம் ।
லிங்க³மேதந்மமோங்காரம் முக்திப்ரத³மநுத்தமம் ॥ 11॥

கி³ரிஜே பஶ்ய பஶ்யேத³ம் லிங்க³ம் மங்க³ளதா³யகம் ।
கத²மேதத்ப்ரபா⁴கூடோ தி³ஶி விஶ்ராம்ய க³ச்ச²தி ॥ 12॥
வேதா:³ஸ்துவந்தி ப³ஹுதா⁴ லிங்க³ஸ்யாஸ்ய மதா³க்ரு’தே: ।
மாஹாத்ம்யம் மோக்ஷத³ம் புண்யம் ஸ்வஸ்வஶக்த்யா வராநநே ॥ 13॥
க்ரு’தத⁴ர்மா: பூதசித்தா யே தபோமூர்தயோ ஜநா: ।
தேஷாமேவாஸ்ய லிங்க³ஸ்ய த³ர்ஶநம் ப⁴வதி ப்ரியே ॥ 14॥
யதா³கதா³சித்³யேநேத³ம் லிங்க³ம் த்³ரு’ஷ்டம் மம ப்ரியே ।
தேந க³ர்பா⁴ஶயாவாஸது:³க²ம் நோ ப்ராப்யதே த்⁴ருவம் ॥ 15॥
அஸ்மில்லிங்கே³முதா³ யேந த³த்தம் பி³ல்வத³லாதி³கம் ।
தேந த³த்தாநி ரத்நாநி கோடிஶோ நாத்ர ஸம்ஶய:॥ 16॥
அஸ்மில்லிங்கே³முந்தா³ த³த்தம் யேநாऽऽகல்பம் மம ப்ரியம் ।
ஸஸாக³ரநதீ³தோயே த³த்தம் தேநாகி²லம் ப்ரியே ॥ 17॥
யேநாத்ர ப²லமந்யத்³வா த³த்தம் லிங்கே³ மதா³த்மகே ।
தேந மேருஸமாந்நாநி த³த்தாந்யேவ ந ஸம்ஶய:॥ 18॥
ஏகோऽபி த³த்தோ யேநாத்ர தீ³பஸ்தேந து கோடிஶ: ।
நித்யமத்யுஜ்ஜ்வலா தீ³பா த³த்தாஸ்தேந ந ஸம்ஶய:॥ 19॥
ஏகா வாபி க்ரு’தா யேந லிங்க³ஸ்யாஸ்ய ப்ரத³க்ஷிணா ।
ப்ரத³க்ஷிணீக்ரு’தா தேந க்ஷோணீ ஸர்வா ந ஸம்ஶய:॥ 20॥
ப்ரணாமோऽஸ்ய க்ரு’தோ யேந லிங்க³ஸ்யைகோऽபி ப⁴க்தித: ।
தேநாநந்தா: க்ரு’தா ப⁴க்த்யா ப்ரணாமா நாத்ர ஸம்ஶய:॥ 21॥
‘லிங்க³மேதத்க்ஷணார்த⁴ம் வா யேந த்⁴யாதம் மதா³த்மகம் ।
தேந த்⁴யாதோऽஸ்ம்யஹம் ஸாக்ஷாத்³ப³ஹுகாலம் வராநநே ॥ 22॥
திலைஸ்த்ரையம்ப³கேநாக்³நௌ யேநைகாப்யாஹுதிர்ஹுதா ।
கோடிஹோமா: க்ரு’தாஸ்தேந ஶ்ரௌதாக்³நௌ விதி⁴பூர்வகம் ॥ 23॥
யேநைகவாரம் ஜப்தோऽத்ர ஶைவ: பஞ்சாக்ஷரோ மநு: ।
தேந தப்தம் தபோ கோ⁴ரம் கல்பகோட்யயுதம் ஶிவே ॥ 24॥
யேநைகவாரமாத்ரம் வா படி²தம் ருத்³ரஸூக்தகம் ।
வேத³பாராயணம் தேந கல்பகோட்யயுதம் க்ரு’தம் ॥ 25॥

தேந வேத³த்ரயீபாட:² க்ரு’த: கல்பாவதி⁴ ப்ரியே ।
யேந காஶ்யாம் ஸ்தி²தம் ப⁴க்த்யா க்ஷணார்த⁴மபி ஶோப⁴நே ॥ 26॥
பஞ்சாக்³நிமத்⁴யே தேநைவ ஸ்தி²தமப்³த³ஸஹஸ்ரகம் ।
யேநேத³ம் பூஜிதம் லிங்க³ம் ஜலபுஷ்பப²லாதி³பி: ⁴ ॥ 27॥
தேநாஹம் பூஜித:ஸாக்ஷாந்நித்யமப்³த³ஸஹஸ்ரகம் ।
த்³ரு’ஷ்டம் யேநேத³மமலம் லிங்க³ம் விஶ்வேஶ்வராபி⁴த⁴ம் ॥ 28॥
தேந ஸாக்ஷாத³ஹம் த்³ரு’ஷ்ட: பரமாநந்த³லக்ஷண: ।
யேநேத³ம் ப்ரணதம் லிங்க³ம் மம விஶ்வேஶ்வராபி⁴த⁴ம் ॥ 29॥
தேந ஸாக்ஷாத³ஹம் ப⁴க்த்யா ப்ரணத:ஸுரவந்தி³த: ।
ஜ்ஞாநவாப்யாம் நிமஜ்ஜ்யாத்ர யோ மாம் லிங்க³ஸ்வரூபிணம் ॥ 30॥
ய:ஸ்மேரத் ஸ ஹி மாமேதி ஸ்வவம்ஶ்யைரகி²லை:ஸஹ ।
யேந ஸ்துதமித³ம் லிங்க³ம் மம விஶ்வேஶ்வராபி⁴த⁴ம் ॥ 31॥
தேந ஸாக்ஷாத³ஹம் தே³வி ஸ்துத ஏவ ந ஸம்ஶய: ।
யேந ஸ்ப்ரு’ஷ்டமித³ம் லிங்க³ம் மம விஶ்வேஶ்வராபி⁴த⁴ம் ॥ 32॥
தேந ஸாக்ஷாத³ஹம் தே³வி ஸ்ப்ரு’ஷ்ட ஏவ ந ஸம்ஶய: ।
பூஜிதோऽஹம் மஹாதே³வோ த்³ரு’ஷ்ட:ஸ்ப்ரு’ஷ்ட:ஸ்துதோ நத:॥ 33॥
தா³ஸ்யாம்யைஶ்வர்யமதுலம் ப⁴க்திம் ச பரமாம் ஶிவே ।
உபஸர்க³ஸஹஸ்ராணி ஸோட்⁴வா காஶ்யாம் வஸந்தி யே ॥ 34॥
தாநந்தகாலே ஸம்ஸாராத்தாரயிஷ்யாமி ஶங்கரி । 35.1

॥ இதி ஶிவரஹஸ்யாந்தர்க³தே ஶிவப்ரோக்தம் காஶீமஹிமாவர்ணநம் ஸம்பூர்ணம் ॥
-॥ஶ்ரீஶிவரஹஸ்யம் ।உக்³ராக்²ய:ஸப்தமாம்ஶ:।அத்⁴யாய: 29ஶிவகௌ³ரீஸம்வாதே³
காஶீப்ரபா⁴வகத²நம் । 2-35.1॥

- .. shrIshivarahasyam . ugrAkhyaH saptamAMshaH . adhyAyaH 29 shivagaurIsaMvAde

kAshIprabhAvakathanam . 2-35.1..

Śiva ஶிவ describes to Pārvatī பார்வதீ about Kāśī காஶீ, and the merits of worshiping

Him there. He mentions about the Viśveśvaraliṅga விஶ்வேஶ்வரலிங்க³ and Jñānavāpī

ஜ்ஞாநவாபீ.
Kaśī காஶீ harbors several ŚivaTīrthaKṣetra ஶிவதீர்த²க்ஷேத்ர that are outlined in

ŚivaRahasyam saptāṃśaḥ ஶிவரஹஸ்யம் ஸப்தாம்ஶ:.

